
Wythnos yma 

Eisteddfod yr Urdd 

Nos Fawrth nesaf fe fydd y Gân Actol yn cystadlu yn Eisteddfod Theatr Sir 
yr Urdd, yn Undeb y Myfyrwyr Caerdydd. Eleni, am y tro cyntaf, mae pob 
plentyn o flwyddyn 6 oedd am gystadlu wedi cael cyfle i fod yn rhan o’r Gân 
Actol. Bydd 55 o ddisgyblion blwyddyn 6 yn cynrychioli ysgol Treganna ar y 
llwyfan nos Fawrth nesaf, ac rydym yn dymuno pob hwyl iddyn nhw. Diolch 
i’r staff sydd wedi eu hyfforddi, y staff sydd wedi creu’r props a’r rhieni sydd 
wedi helpu gyda’r gwisgoedd. 

Bws Beic 
Diolch i bawb wnaeth ymuno gydag ein Bws Beic heddiw. Roedd yn hyfryd i 

ymuno gydag Ysgol Radnor ac Ysgol Pwll Coch. Hefyd, diolch i raglen 
deledu “Newiffion” a ddaeth i ffilmio’r Bws Beic. Da iawn i’r disgyblion 

wnaeth siarad yn wych a thrafod mor hyderus ar y teledu! 

 Lovells 
Yn ystod gwyliau’r Pasg bydd cwmni Lovells yn adeiladu “Caban y Coed” 
yn ein hardal dysgu awyr agored. Rydym yn ddiolchgar iawn i gwmni 
Lovells am ariannu’r prosiect yma a bydd “Caban y Coed” yn cyfoethogi ein 
darpariaeth dysgu awyr agored. Edrychwn ymlaen yn fawr at ei ddefnyddio 
yn nhymor yr haf. 

Ysgol Treganna 
Cylchlythyr wythnosol

28AIN O FAWRTH

Calendr 

1/4/25 
Eisteddfod Sir 
Theatr yr Urdd, 

Undeb y 
Myfyrwyr 
Caerdydd 

2/4/25 a 3/4/25 
Noson Rhieni 

5/4/25 
Eisteddfod Sir 

yr Urdd,  
Undeb y 
Myfyrwyr 
Caerdydd 

Platfform Cynnydd 

Wythnos yma, mae’r disgyblion wedi bod wrthi yn diweddaru eu Platfform 
Cynnydd. Bwriad y Platfform Cynnydd yw rhoi ciplun o gynnydd y disgyblion 

yn ystod eu taith yma yn Ysgol Treganna. Mae’r disgyblion, bob tymor, yn 
uwchlwytho enghreifftiau o waith llythrennedd, rhifedd, digidol a chreadigol 

i’w platfform cynnydd. 
 Yna, yn dilyn trafodaethau gyda’u hathro/ athrawes, maent hefyd yn nodi 
beth yw eu cryfderau, beth yw eu heriau a beth yw’r cam nesaf yn eu taith 

ddysgu. Mae’r platfform hefyd yn galluogi’r disgyblion i nodi unrhyw 
weithgareddau allgyrsiol a diddordebau sy’n datblygu eu gwydnwch, eu 

hannibyniaeth a’u mentergarwch.  
Fe fyddwn yn rhannu’r Platfform Cynnydd gyda chi fel rhieni er mwyn 

sicrhau eich bod yn rhan amlwg o daith eich plentyn yn Ysgol Treganna. 
Diolch yn fawr i Mrs Eleri Jones am greu Platfform Cynnydd Ysgol 

Treganna.

Patrwm Iaith  

Dyma batrwm iaith wythnos nesaf 
Oes gen ti…? 

Oes mae gen i… 

Her 
Nac oes, does gen i ddim… 

Testun trafod yr wythnos 
Beth yw’r anrheg orau erioed? 

Cân yr wythnos  
Eden - Caredig 

Idiom yr wythnos  
Llyncu mul 

    Makaton 

Dyma arwydd Makaton yr wythnos. Rydym yn 
annog pawb yn yr ysgol i ymarfer a defnyddio’r 
arwydd yn ystod yr wythnos. Diolch i ddisgyblion y 
dosbarth Meithrin am ddangos i ni sut i wneud yr 
arwyddion yma.  

Nosweithiau Rhieni 

Cofiwch am ein nosweithiau rhieni sydd wedi eu trefnu ar gyfer nos Fercher yr 2il 
o Ebrill a nos Iau’r 3ydd o Ebrill. Yn ystod y cyfarfod bydd cyfle i drafod cynnydd 
eich plentyn gydag athro/ atharwes y dosbarth. Bydd hefyd cyfle i chi graffu ar 
lyfrau eich plentyn. Dyma’r linc ar gyfer trefnu apwyntiad. 

Cliciwch ar y link i fwcio amser   

https://parents-booking.co.uk/login.jsp

